
Ishvaraproktam Ashtamipujakathanam

ஈஶ்வரப்ரோக்தமஷ்டமீபூஜாகத²நம்

(ஶிவரஹஸ்யாந்தர்க³தே மஹாதே³வாக்²யே)

- ஶிவபார்வதீஸம்வாதே³ -

ஈஶ்வர உவாச ।
க்ரு’ஷ்ணாஷ்டம்யாம் மஹாதே³வி போ³தா⁴யநவிதா⁴நத: ।
ஸ்த்ரியோ க்³ரு’ஹஸ்தா:² புருஷா வர்ணிநோऽபி மஹேஶ்வரி ॥ 1॥
ஸர்வக்ரு’ஷ்ணாஷ்டமீஷ்வீஶே உபோஷ்யாஹ: ப்ரதோ³ஷகே ।
நத்³யாம் தடா³கே³ஸம்ஸ்நாய தௌ⁴தவஸ்த்ரத⁴ர: ஶுசி: ॥ 2॥
ப⁴ஸ்மத்ரிபுண்ட்³ரஸஹிதோ ருத்³ராக்ஷாப⁴ரணைர்யுத: ।
பி³ல்வபுஷ்பாணி ஸம்பாத்³ய தௌ⁴தகும்பா⁴நதா²ஹதாந் ॥ 3॥
குஶாம்ஶ்ச ஸாக்³ராந்ஸம்பாத்³ய க்ரு’தநித்யக்ரியோ த்³விஜ: ।
பூஜாஸ்தா²நம் ஸமாலிப்ய கோ³மயேந நவாம்ப⁴ஸா ॥ 4॥
ரங்க³வல்லீஶோபி⁴தம் ச புஷ்பமண்டபகைர்யுதம் ।
விதாநபல்லவோபேதம் தோரணாவலிபூ⁴ஷிதம் ॥ 5॥
தஸ்மிந் ஸம்ஸ்தா²பிதே பீடே²ஸமாவாஹ்ய வ்ரு’ஷத்⁴வஜம் ।
ஸாம்ப³ம் ஸக³ணமவ்யக்³ர உக்³ரார்சநபராயண: ॥ 6॥
ஸங்கல்ப்ய தே³ஶகாலாதி³ பஞ்சாக்ஷரஜபாத³ர: ।
பாத்³யார்த்⁴யாசமநாதீ³நி ஶங்க²ம் கும்ப⁴ம் ச ஸாம்பு³யுக் ॥ 7॥
லிங்கா³க்³ரே ஸ்யாபயேத்³தே³வி ஸுகூர்சம் க³ந்த⁴புஷ்பயுக் ।
பஞ்சாம்ரு’தம் பஞ்சக³வ்யம் ததா² ப²லரஸாநி ச ॥ 8॥
மது⁴பர்கம் ச பாத்ரேஷு ஸ்தா²பயேத்³க³ந்த⁴புஷ்பகம் ।
தாம்பூ³லம் ச ஹவிர்தே³வி ஸம்பாத்³யாக²ண்ட³காக்ஷதா: ॥ 9॥
க்⁴ரு’ததீ³பாம்ஸ்ததோ தி³க்ஷு பிஷ்டை:குர்யாத்ஸவர்திகாந் ।

ஆத்வாவஹேதி மந்த்ரேண ஶிவமாவாஹயேத்³வ்ரதீ ॥ 10॥
ஸாம்ப³ம் ச ஸக³ணம் தே³வம் லிங்கே³ऽப்⁴யர்ச்ய பிநாகிநம் ।
பாத்³யார்த்⁴யாசமநாதீ³நி த³த்³யாத்³தே³வி ப்ரு’த²க் ப்ரு’த²க் ॥ 11॥
மூலமந்த்ரேண விதி⁴வத் மது⁴பர்கம் தத: ஶிவே ।
பஞ்சாம்ரு’தம் பஞ்சக³வ்யம் ததா² ப²லரஸை: ஶிவே ॥ 12॥
க³ந்த⁴புஷ்பகுஶாக்³ராம்பு³லிங்கே³ த³த்³யாத்ஷட³க்ஷரை: ।
ஶதருத்³ரேண ஜபவித்³கோ³ஶ‍்ரு’ங்கே³ணாபி⁴ஷேசயேத் ॥ 13॥
இமா ஆப: ஶிவேத்யேவ மாபோ த³த்³யாச்சி²வாய து ।
ஆபோஹிஷ்டா²தி³மநுபி⁴ரபி⁴ஷிஞ்சேத்தத: பரம் ॥ 14॥
ப்³ரஹ்மஜிஜ்ஞை: பாவமாநை: கத்³ருத்³ராயேதி மந்த்ரத: ।
ஸர்வோஹ்யேஷமஹாருத்³ர: புருஷோருத்³ர இத்யபி ॥ 15॥
விஶ்வம்பூ⁴தமிதீஶாநி வாமதே³வாதி³ஸாமபி:⁴ ।
யஜு: பதித்ரமாபோஸ்யாத்³யோருத்³ராக்³நாவிதிமந்த்ரத: ॥ 16॥
அபி⁴ஷிச்ய மஹாதே³வம் ஶிவே லிங்க³ஸ்வரூபிணம் ।
தே³வஸ்யத்வேதி மந்த்ரேண ஸகூர்சேநாபி⁴ஷேசயேத் ॥ 17॥
ப⁴வாத்³யைரஷ்டபி⁴ர்தே³வி தர்பயேந்நாமபி: ⁴ ப்ரு’த²க் ।
ஸம்ஶோத்⁴ய வாஸஸா லிங்க³ம் பீடே²ஸம்ஸ்தா²ப்ய பூஜயேத் ॥ 18॥
வஸ்த்ரம் க³ந்த⁴ம் ஸிதம் ப⁴ஸ்ம ஸாக்ஷதம் சோபவீதகம் ।
ஸுவர்ணரத்நாகல்பைஶ்ச பி³ல்வை: புஷ்பைஶ்ச பூஜயேத் ॥ 19॥
கமலோத்பலகல்ஹாரமந்தா³ரகரவீரகை: ॥ 20॥
கர்ணிகாரார்கத³மநை: கநகைர்த்³ரோணஸம்ப⁴வை: ।
ஶதாஷ்டநாமபி⁴ர்தே³வி நித⁴நேத்யாதி³மந்த்ரத: ॥ 21॥
தூ⁴பம் ச கு³க்³கு³லோபேதம் க்⁴ரு’ததீ³பாந் மநோரமாந் ।
க³ணாம்ஶ்ச பரித: பூஜ்ய க³ந்த⁴புஷ்பாக்ஷதாதி³பி: ⁴ ॥ 22॥
மஹாகாலாய பூர்வே து ஶங்குகர்ணாய த³க்ஷிணே ।
நந்தி³கேஶாய பஶ்சாத்து வக்ரதுண்டா³ய சோத்தரே ॥ 23॥
ஈஶாநே சண்டி³கேஶாநம் த⁴ர்மம் சைவ ஶிவாக்³ரத: ।

உத்தரே ச மஹாதே³வி பூஜயேது³பசாரகை: ॥ 24॥
தத்தந்நாமபி⁴ரேவேஶி ஶிவஸ்ய பரிதோ யஜேத் ।
உத்³தீ³ப்யஸ்வேதி மந்த்ரேண சாஷ்டபைஷ்டிகதீ³பத: ॥ 25॥
ஹவி:ஸாஜ்யம் ச தாம்பூ³லம் ஶிவே த³த்³யாத்³க³ணேஷு ச ।
நீராஜநம் ததோ த³த்³யாத்³வாத்³யகோ⁴ஷபுர:ஸரம் ॥ 26॥
ச²த்ரம் ச சாமரம் தே³வி வ்யஜநாத³ர்ஶகே ததா² ।
ப்ரத³க்ஷிணப்ரணாமம் ச ஸ்தவமேதத்ப்ரயோஜயேத் ॥ 27॥
ஜய ஶங்கர பார்வதீபதே ஹர
விதி⁴விஷ்ண்விந்த்³ரஸுஸேவிதாப்³ஜபாத³ ।
உரகே³ந்த்³ராப⁴ரண ப்ரஸீத³ ஶம்போ⁴
ப்ரஸப⁴ம் பாபமபாகுருஷ்வ ஸத்³ய: ॥ 28॥
ஜய ஸோமாநலஸூர்யலோசநாத்³ய ஶம்போ⁴
த்⁴ரு’தசந்த்³ராங்கஜடாகுடீரக³ங்கா³ ।
பரிபாஹிபதங்க³ மத்⁴யவாஸ
விதி⁴முண்டா³ப⁴ரண ப்ரஸீத³ தே³வ ॥ 29॥
ஜய ஸோமகலாவதம்ஸ ஶூலபாணே
க³ணவ்ரு’ந்தா³மலஸேவந ப்ரஸீத³ ।
ஹர ப⁴ர்கோ³ருமஹோக்³ரகாலகூட-

விஷப⁴க்ஷேந்து³கலாலஸத்கபர்த³ ॥ 30॥
ஜய ஸாம்ப³ மஹோரகே³ந்த்³ரஹார
ப்ரஸப⁴ம் மந்மத²நாஶந ப்ரஸீத³ ப⁴ர்க³ ।
ப⁴வ பீ⁴ம மஹேஶ்வராவ ஶம்போ⁴
மயி த்³ரு’ஷ்டிம் கருணாம் கருஷ்வ ஶம்போ⁴ ॥ 31॥
இதி ஸ்துத்வா மஹாதே³வம் காலாஷ்டம்யாம் ததா³ வ்ரதீ ।
ப்ரதிஷ்டா²ப்ய ததோ வநிம் ஸ்வஸ்வஶாகோ²க்தமார்க³த: ॥ 32॥
அஶநீயம் ஹவிர்யத்ஸ்யாஜ்ஜுஹுயாத்தேந ஸர்பிஷா ।
இமா ருத்³ரேத்யாதி³நா மாம் பூர்வம் து ஜுஹுயாச்சி²வம் ॥ 33॥
ஶதம் ஹி மேத்யாதி³பி⁴ஶ்ச அஹம் பி³ப⁴ர்மி இத்யபி ।
மாந ஆயுஷி இத்யேதத³ந்தே பிதரி இத்யபி ॥ 34॥

மாந:ஸூர்யஸ்ய ஏவாபி மாநோ மஹாந்த இத்யபி ।
மாநஸ்தோகேந மந்த்ரேண ஹவிஷ்மந்த இதி க்ரமாத் ॥ 35॥
வாஸ்தோஷ்பதேதி மந்த்ரேண ஆர்த்³ரயா ருத்³ர இத்யபி ।
தே³வஸ்ய து ஸுதாயேதி ஜுஹுயாஜ்ஜாதவேத³ஸி ॥ 36॥
தத:ஸ்விஷ்டக்ரு’தம் ஹுத்வா ஆஜ்யைர்ஹோமம் ஸமாபயேத் ।
புநரஷ்டஸுமை: பூஜ்ய ஹோமாந்தே ஶம் ப்ரஸாத³யேத் ॥ 37॥
ப்ரீயதாம் ப⁴க³வாநீஶ:ஸாம்ப:³ஸக³ண ஈஶ்வர: ।
அநயா பூஜயா ஹோமைஸ்த்ரு’ப்தோ மாம் ஸ ப்ரஸீத³து ॥ 38॥
த³த்³யாத³ர்க்⁴யம் மஹேஶாய ஸ புஷ்பாம்பு³ மஹேஶ்வரி ।
து:³க²தா³ரித்³ர்ய மக்³நம் மாம் ஸமுத்³த⁴ர மஹேஶ்வர ॥ 39॥
அஷ்டம்யாமர்க்⁴யதா³நேந அஷ்டமூர்தே ப்ரஸீத³ மே ।
இத்யர்க்⁴யம் ச ததோ த³த்வா பூஜாமுத்³வாஸ்ய ஸத்தமே ॥ 40॥
ப்³ராஹ்மணாய ஹிரண்யம் கா³ம் ஶாம்ப⁴வாய நிவேத³யேத் ।
யத்கிஞ்சித்³வா யதா²ஶக்தி த³த்³யாதீ³ஶாநதுஷ்டமே ॥ 41॥
ப⁴க்ஷ்யபோ⁴ஜ்யாந்நஸம்யுக்தம் பு⁴ஞ்ஜீயாச்சா²ம்ப⁴வை:ஸஹ ।
த³க்ஷிணாபி⁴ஶ்ச தாந் புஷ்பைர்க³ந்த⁴தாம்பூ³லபூர்வகம் ॥ 42॥
போ⁴ஜயேச்ச ஸ்வயம் பு⁴ஜ்யாந்நக்தம் வா தத்ர வர்தயேத் ।
க்ரு’ஷ்ணாஷ்டமீஷு நியதமேஷ ஸாமாந்யதோ விதி: ⁴ ॥ 43॥
ஏகாப்³த³ம் த்ர்யப்³த³மத²வா த்³வாத³ஶாப்³த³மதா²பி வா ।
க்ரு’த்வா வ்ரதோத்³யாபநம் ச நக்காஶீ வா ப⁴வேத்தத: ॥ 44॥
ஸிதாஸிதாஸ்வஷ்டமீஷு அவிமுக்தே து நைத்யிகம் ।
உபோஷ்யைவாவிமுக்தேஶம் பூஜ்ய பி³ல்வை:ஸுமைரபி ॥ 45॥
ஶிவே க³ங்கா³ம்பு³பி:⁴ ஶீதைரபி⁴ஷிச்ய மஹேஶ்வரம் ।
தூ⁴பதீ³பாதி³நைவேத்³யை ஸ்துவீதைதம் மஹேஶ்வரம் ॥ 46॥
காலாஷ்டமீஷு நியதமவிமுக்தேஶ்வரம் ஹி மாம் ॥ 47॥
க³ங்கா³த⁴ராந்த⁴கரிபோ ப்ரமதா²தி⁴நாத²
விஶ்வேஶ விஶ்வக³தஸர்ஜகப⁴ர்ஜகாந்தே ।

ப்³ரஹ்மாதி³விஷ்ணுஸுரவர்க³ஸுபூஜிதாங்க்⁴ரே
மாமீஶ பாஹி த³யயா ஸ்மரகாலநாஶ ॥ 48॥
இதி ஸ்துத்வாऽவிமுக்தேஶம் காலராஜம் ப்ரபூஜயேத் ।
காலாஷ்டம்யாம் து நியதம் காஶீவாஸீ மஹேஶ்வரி ॥ 49॥
மாமேத்ய க³ங்கா³தடக³ம் க³ந்த⁴புஷ்பாம்பு³பி: ⁴ ஸதா³ ।
அபூபஹவிஷா சைவ வடகைர்லங்ஙுகைரபி ॥ 50॥
பூஜயேத்³தூ⁴பதீ³பைஶ்ச காலாஷ்டம்யாம் ஸ்துவீத ச ।
பை⁴ரவம் பீ⁴ஷயணாகாரம் வாஸநிர்விக்⁴நஹேதவே ॥ 51॥
ஸ்தோத்ரேணாநேந தே³வேஶி காஶ்யாம் காலாஷ்டமீஷு ச ।
ஸ்துவீத பத்³யைர்ஹ்ரு’த்³யைஶ்ச மமாத்³ய க³ணபோத்தமம் ॥ 52॥
ப்ரவிஷ்டோ யோऽப்யதா²ந்யத்ர வஸந்நேதத்ஸ்தவம் ஜபேத் ।
புந: காஶீம் ஸமாஸாத்³ய தத்ர நஷ்டதநுர்ப⁴வேத் ॥ 62॥
காலாஷ்டம்யாம் காலராஜம் ஸ்துவீதைவம் ப்ரஸாத்³ய ச ।
காஶ்யாமேவ வஸேந்நித்யம் ந பாபே ரமதே ஹி ஸ: ॥ 63॥
கிம்புநர்ப³ஹுநோக்தேந காலாஷ்டம்யர்சகோ நர: ।
ஸர்வாந்காமாநவாப்நோதி பு⁴க்திம் முக்திம் ச விந்த³தி ॥ 64॥
யஜ்ஞாயுதப²லம் ப்ராப்ய மம லோகே மஹீயதே ।
ப்³ரஹ்மஹத்யாதி³பி: ⁴ பாபைர்முச்யதே நாத்ர ஸம்ஶய: ॥ 65॥
மத்⁴யாஷ்டமீப்ரதி²தஸோமகலாவதம்ஸம்
ஸர்வாஷ்டமீஷு நக³ஜே பரிபூஜயந்தி ।
நஷ்டாநி தேஷு து³ரிதாநி ப⁴வந்தி ஸத்³யோ
ஹ்ரு’ஷ்டாநி தேஷு ஸுக்ரு’தாநி விமுக்திதா³நி ॥ 66॥
யோ வாऽவிமுக்தே ஸிதப⁴ஸ்மபா⁴ல:

காலாஷ்டமீஷு நிதம் மம காலராஜம் ।
ஸம்பூஜயத்யக⁴க³ணைர்நபி³பே⁴தி ஸத்³யோ
ஹ்ரு’த்³யோ ப⁴வேத³திதராம் ஸ ப⁴வேऽதித⁴ந்ய: ॥ 67॥
॥ இதி ஶிவரஹஸ்யாந்தர்க³தே ஈஶ்வரப்ரோக்தமஷ்டமீபூஜாகத²நம் ஸம்பூர்ணம் ॥

ஈஶ்வரப்ரோக்தமஷ்டமீபூஜாகத²நம்

- ॥ ஶ்ரீஶிவரஹஸ்யம் । மஹாதே³வாக்²ய: ஏகாத³ஶமாம்ஶ: । அத்⁴யாய: 34

அஷ்டமீபூஜாகத²நம் । வாவ்ரு’த்தஶ்லோகா: ॥

- .. shrIshivarahasyam . mahAdevAkhyaH ekAdashamAMshaH . adhyAyaH 34

aShTamIpUjAkathanam . vAvRRittashlokAH ..

Notes:

Śivaஶிவ delivers Upadeśaஉபதே³ஶ to Pārvatī பார்வதீ about observing Aṣṭamīஅஷ்டமீ
- especially that KṛṣṇaPakṣa க்ரு’ஷ்ணபக்ஷ - that is known as Kālāṣṭamī காலாஷ்டமீ -

and the merits of doing so.

He advises about worshiping Him with Mahādevī மஹாதே³வீ and His gaṇa-s க³ணா:; and

worshiping His Aśṭamūrtiஅஷ்டமூர்தி.

He also advises about the ŚivaStutiḥ ஶிவஸ்துதி: and Kālabhairavāṣṭakam

காலபை⁴ரவாஷ்டகம்; the latter being meant to be recited for worshiping Bhairava

Kālarājaபை⁴ரவ காலராஜ.

Selected Śloka-s from the Chapter are presented on this page.

Further details are mentioned in the Adhyāyaḥ 35 - Kṛṣṇāṣṭamīvratodyāpanakathanam

அத்⁴யாய: 35 - க்ரு’ஷ்ணாஷ்டமீவ்ரதோத்³யாபநகத²நம்.

TheKālāṣṭamīkṛte ŚivaStutiḥகாலாஷ்டமீக்ரு’தே ஶிவஸ்துதி: and theKālabhairavāṣṭakam

காலாஷ்டகம் can be accessed from the links given below.

